
Huya Ksun Pstutuy Ka Knsyangan Kndusan Seejiq

Paah pusu bi rudan ta kngklgan seejiq babaw dxgal seuxal o ida mrana

mgimax da. Kiya ni naa ta huya ksun pstutuy ka knsyangan kndusan Seejiq

wada msuyang bi ka ana manu kndusan ta. Meudus babaw dxgal ka seejiq o 0 rngaw mu truma nii tru klgan.

mnda bsiyaq bi ka nnigan dha kngkingal nnigan dha do wada mrana lala bi

Tgkingal o purug bi gaya ta. Mudus ta babaw dxgal ka ana ima txtaxa

ka suyang kndusan dha, saw miying kngklgan uugun,hmuma pnegalang hiyi seejig o nigan lala bi ka gygaya prgun ta muda, ini shaya do mha meydang

gqhuni, ptpajiq(smsama), bunga, sari, masu ni mahun. Musa bbuyu miying
ugun damat, tmsamat ni gsurux. Smmalu malu bi sapah nnigun ni Iklukus,
gygaya djiyun dha, gmeelug smmalu elug uuda. Spowda dha knkla ni kkla
dha mttgsa bi kana knkla uuda meudus babaw dxgal, emppgealu ni
mddayaw, mseupu bi kana Inglungan muda ana manu ggpahun, smmalu
kngklgan gygaya uuda mudus babaw dxgal. Saw mha paru bi mrana ni
embbiyax, msbblaiq bi ka kana kndusan dha. Paah saw dnii uuda dha do
kika nigan lala bi knsyangan kndusan ka ita seejiq ksun.

Alang ta ita Seejig sayang do uxay saw knxalan shiyaw da, mnda ta
pnklawan Nihun ni KImukan dha klwaan do wada mgkala tnan embiyax bi
kana ka kndusan dha dhiya, murug dhyaan ka kndusan ta uri da. Quri saw
malu na o ida ta mdka kana kiya, nagih na o saw kiya uri. Kiya ni

knsyangan kndusan ta ita Seejigq o binaw wada ungat hari ka nnita ni

mrrawa meungat da. Saw gaya uuda quri eteutux, maasdseejig, rudan, laqi,
grijil(kuyuh), snaw, ana manu uuda gqgpahun, ida asi ka mgaya kana. Ungat
gaya ungat knudus. Uxay ksun seejiq balay kida.

Tgdha o maa kingal seejiq balay. Seejiq ksun o ini saw hmut mnudus
kida, uxay uri 0 saw ana manu ga nigan knudus saw ghuni sprig. Nigan ta
utux, kkla, mslagu Inglungan, gnealu, ini geeguy, grbling, knsrabang, maa
kingal seejiq balay ini hmut ni spruun bi. Mseupu ta kana kngklgan seejiq
babaw dxgal mnduwa bi mssblaig ni seupu ta ttblaig mudus kana.

Tgtru o iya bi pkngaci ka kari rudan ta. Kari o pnskraya
kngkingal klgan seejiq ksun, paah kari rudan nii ka lala bi knsyangan
kndusan ta, ungat kari ungat ka knlgan seejiq na uri. Kiya ni pusu bi knudus
ka kari rudan ta. Nasi ta dhqun muda ka dnii o kika sun muda pstutuy

knsyangan kndusan ta.

